
Die groot en laaste getuienis van Johannes die 
Doper aangaande JaHshua 

HOOFSTUK 25 (vervolg): 

31 Hy wat van BO kom, is bo almal; hy wat uit die 
aarde is, is uit die aarde en praat uit die aarde. Hy wat 
uit die Hemele kom, is bo almal.  

Johannes die Doper spreek: [5] die Een wat die 

mag het om wette te gee is bo en die een wat moet 

gehoorsaam, is onder. – Niemand kan regtens bo 

wees nie, behalwe as hy oorspronklik daarvandaan 

kom. Maar Hy wat waarlik van bo kom, is bo almal. 

Hy wat van die aarde is, kan nooit van bo kom nie, 

maar behoort aan die aarde en kan van niks anders 

as van aardse dinge praat nie. Hy wat egter van die 

hemele kom, is bo alles, want Hy is Meester en kan 

daarom doen wat Hy ookal wil. Hy kan doop met 

water, vuur en Gees, want alles is Syne.  

[6] Ek glo nog nie dat Hy Self met water doop nie, 

maar slegs met die Vuur van die Gees, waarin sy 

leerlinge die mense vooraf sal doop op die manier 

waarop ek dit doen, dit is diegene wat nog nie die 

doop in water van my af ontvang het nie. Die doop in 

water is vir die mens nutteloos, as dit nie opgevolg 

word met die doop met die Gees van Elohim nie.  

32 En wat Hy gesien en gehoor het, dit getuig Hy; en 
niemand neem Sy getuienis aan nie.  

[7] Water getuig van niks behalwe water en maak 

die vel skoon van die aardse vuilheid. Die Gees van 

Elohim daarinteen, waarmee slegs die Meester mee 

kan doop, aangesien Elohim se Gees Sy Gees is, 

getuig tot Elohim en dit wat slegs Hy ten alle tye sien 

en hoor in Elohim.  

[8] Ongelukkig aanvaar feitlik niemand sover hierdie 

gewyde Getuie nie, want wat klei is, bly klei en 

verwerp die Gees, tensy die klei eers deur die vuur 

gaan om self Gees te word. `n Behoorlike vuur 

verteer alles, behalwe die Gees, wat Self `n 

magtige vuur is. daarom sal die Meester se 

Geesdoop baie vernietig, en as gevolg daarvan sal 

baie bevrees wees om dit te aanvaar.  

33 Wie Sy getuienis aangeneem het, het Sy Seël daarop 
gesit dat Elohim waaragtig is.  

[9] Wie ookal hierdie doop en sy gewyde Getuie sal 

aanvaar, sal binne-in homself, weg van die wêreld, 

die kennis verseël dat die Een wat hom met die 

Gees gedoop het, waarlik Elohim is en alleen in 

staat is om Ewige Lewe te gee. Nou kan u onder 

mekaar sê: Waarom die hemelse Getuie van Elohim 

deur Elohim verseël hou binne-in onsself? Ek het 

julle alreeds vertel: Klei is en bly klei en gees is en 

bly gees. As die sterflike mens wat wesenlik klei is, 

egter die gees ontvang in sy klei in, sal hy in staat 

wees om sy gees te behou, behalwe as hy dit 

versigtig binne-in bewaar, dit wil sê, in sy hart? 

[10] Of is daar `n sekere maatstaf waarvolgens 

Gees uitgedeel word sodat elkeen kan weet hoeveel 

Gees hy ontvang het? As daar nie so `n maatstaf 

bestaan nie, is dit die verantwoordelikheid van 

die tydelike man van klei om in sy hart so `n 

maatstaf te vestig vir die gees wat ontvang word. 

Eers wanneer die gees homself dan eenmaal in 

hierdie hoeveelheid tot blywende rus neergelê het 

en die nuwe maat opgevul het, sal die man van klei 

binne-in homself agterkom hoeveel van die gees hy 

ontvang het.  

[11] Watter nut sal dit vir jou wees as jy by die see 

water skep in `n vaatjie met gate? Kan jy ooit eis en 

erken dat jy `n gegewe hoeveelheid water van die, 

vir jou, onmeetbare see getrek het? As die vaatjie 

goed met hoepels beslaan is, sal jy by magte wees 

om te oordeel hoeveel seewater dit bevat. Die water 

van die see is egter deur en deur dieselfde, in 

groot- of in kleinmaat – dit is van geen belang 

nie. Daarom is die see as sulks deur en deur see, 

en waar iemand ookal water sou trek vanuit die see, 

baie of min, trek hy elke deel seewater in en sal eers 

later die hoeveelheid weet.  

34 Want Hy wat Elohim gestuur het, spreek die Woorde 
van Elohim; want Elohim gee Hom die Gees (aan Hom 
wie HY gestuur het) nie met mate nie (nie soos aan `n 
mens nie, maar in al sy oorvloed).  

[12] So is dit met die Een wat van Elohim gekom 

het, om getuienis te gee van Elohim en die suiwer 

woord uitspreek. Hy is die onmeetbare see Homself 

(die Gees van Elohim). Wanneer Hy iemand van Sy 

Gees gee, gee Hy dit nie in `n onmeetbare hoeveel-

heid nie, wat slegs in Elohim in eindelose oorvloed 

kan bestaan, maar volgens die maat in die mens 

teenwoordig. As `n mens begeer om die Gees te 

kry, moet sy eie maat nie defektief en lekkend wees 

nie – dit moet goed met hoepels beslaan en goed 

verseël wees.  

[13] Hom wie julle so pas gesien en gevra het of Hy 

die Messias is, het, alhoewel uiterlik ook die Seun 

van die Adam/Mens, Elohim se Gees nie volgens `n 

mens se mate ontvang nie, maar volgens die 

oneindige maat van Elohim alreeds vanaf die begin, 

want Hy is Self die onmeetbare see van die Gees 

van Elohim binne Homself. Sy Liefde verteen-

woordig die Vader van ewigheid af, en dit is nie buite 

die sigbare Seun van Adam nie, maar binne-in 

Hom, wie die Vuur, Vlam en die Lig van ewigheid 

is in en van die Vader.  

35 Die VADER het die Seun lief en het alles in Sy Hand 
gegee.  

[14] Hierdie dierbare Vader het SY ewige Seun innig 

lief, en alle Mag en Gesag lê in die hande van die 

Seun, en alles wat ons het volgens die korrekte 

maat, het ons getrek vanaf Sy onmeetbare oorvloed. 

Hy is Self deur Sy eie Woord nou `n Mens in die 

Vlees onder ons, en Sy Woord is God/Elohim, 

Gees en Vlees, en ons noem dit “Seun”. Daarom is 

die Seun ook binne Homself ewiglik die Lewe van all 

Lewe.  

36 Hy wat in die Seun glo, het die Ewige Lewe; maar hy 
wat die Seun ongehoorsaam is, sal die lewe nie sien nie, 
maar die Toorn van Elohim bly op hom.  

[15] Wie die Seun aanneem en in Hom glo het die 

Ewige Lewe alreeds in hom. Want, net soos Elohim 

Homself in elke Woord sy mees volmaakte Ewige 

Lewe is, is Hy dit ook in elke mens wat Sy lewende 

Woord opneem en daaraan vashou. Owergeset-

synde, hy wat nie die Woord van Elohim aanvaar 

vanuit die mond van die Seun nie, dus wat nie in die 

Seun glo nie, sal en kan binne-in hom geen lewe 

ontvang of sien of ervaar nie, en die grimmigheid 

van Elohim, wat die oordeel van alle dinge wat geen 

lewe bevat nie, behalwe die een van die ewige 

onveranderlike wet van dwang, sal op hom rus 

solank as wat hy nie in die Seun glo nie.  

[16] Ek, Johannes, het julle nou alles vertel en was 

vir julle `n volkome wettige getuie. Met my eie hande 

het ek julle skoon gewas van die vuilheid van die 

aarde. Gaan nou en aanvaar Sy Woord, sodat julle 

die doop van Sy Gees kan ontvang, want daarson-

der is al my moeite om julle ontwil tevergeefs. Ek sal 

graag self na Hom toe wil gaan, maar Hy wil dit nie 

hê nie en openbaar aan my deur my gees dat ek 

hier moet bly, aangesien ek alreeds in die gees dit 

ontvang het wat julle nog kortkom.”  

[17] Hierdie was die laaste en grootste getuienis van 

Johannes aangaande My en het geen verdere 

verduideliking nodig nie, aangesien dit alreeds 

selfverduidelikend is.  

[18] Die rede waarom dit egter nie in sulke 

besonderhede in die evangelie aangetoon word nie, 

is en sal altyd dieselfde bly. Eerstens, omdat dit in 

daardie dae die manier was waarop dinge geskryf 

was, naamlik dat slegs die hoofpunte aangeteken 

was en alles anders wat `n persoon met `n wawyd 

wakker gees maklik kon verstaan, was uitgelaat. 

Tweedens, om te keer dat die lewende gewyde 

inhoud van die Woord besoedel en geskend word. 

Daarom is elke so `n vers soos `n goedbedekte 

korrel saad met `n sluimerende kiem vir `n 

onverganklike lewe met sy onmeetbare oorvloed van 

Wysheid.  


